
Dopingcontrole

De dopingcontrole tijdens de recente Duathlon in Oeselgem deed veel stof opwaaien,
en was aanleiding tot geanimeerde discussies, o.a. op het terras van De Vierschaar.
Wielertoerist-zonder-helm-in-de-hand-A-maar-met-een-dikke-blonde-Leffe-voor-de-n
eus was in gesprek met wielertoerist-zonder
zonder-helm-in-de-hand-B-maar-met-een-dikke-bruine-Leffe-voor-de-neus, en laten
we gemakkelijkheidshalve
wielertoerist-zonder-helm-in-de-hand-A-maar-met-een-dikke-blonde-Leffe-voor-de-n
eus “A” noemen, en wielertoerist-zonder
zonder-helm-in-de-hand-B-maar-met-een-dikke-bruine-Leffe-voor-de-neus gewoon
“B”.

Zegt A : “Hoe noemta nu were, die organisatie waar ze doping testen...”

B : “WADA.”

A : “Awel, die vereniging, die doping testen doet en straffen geeft enzovoorts...”

B : “World Anti Doping Agency”.

A : “Wadde ?!”

B : “WADA es die vereniging, die doping testen doet en straffen geeft enzovoorts...”

A : “Ja, zeg, ’t es da’ da’k oj vroage, tiens !“

B : „Wadde ?“

A : „Hé, zijde gij doof misschiens ?! Hoe noemt die vereniging, die doping testen
doet en straffen geeft enzovoorts ?”

B (een beetje verveeld) : “WADA.”

A : “Vent, zevert tegen oj peetsen, hé. ‘k Zal ’t ne keer vroagne aan diene snell’n
doare...”

Diene “snell’n” zag er uit als een wielertoerist, had weliswaar geen helm in de
hand, maar had een dikke bruine trappist voor zijn neus staan. A noch B
kenden hem van ziens, maar dat kon A niet schelen.
De snell’n zullen we voor het gemak “C” noemen.

A : “Hé, snell’n, kende gij iets van doping ?”

C : “ ???... Wuk wild’he weet’n ?”

De snell’n was een Westvlaming.

A (efkens uit zijn lood geslagen door de wedervraag) : “Awel... als ze koersen, en ze
hebben gepakt, ’t es oas ’t er ton gecontroleerd wordt...”

C: “Tes-os-ter-ton ? Testosteron, wildje zeekre zehhen ?”



A :”Testonte... klapte gij Vlams of waddesda. ‘k Wille geweun weed’n hoeda die
organisatie noemt die…”

C :”WADA.”

A :”Moar loat mij tooch ne keer uitklappen ! Ge zoet toons tenminste weed’n wada’k
vroage !”

C: “WADA es ’t wattaje vroagt.“

A :“Zietsewel ! Moeste miljaardedjuu geluisterd ’en, en mij load’n uitspreken, ge
zoedt geweed’n ‘en wada’k vroage!”

B (komt er efkens tussen, en zucht) : “WADA es die vereniging, die doping testen
doet en straffen geeft enzovoorts.”

A (tegen C) : “Ziede’t sie, dad’es noj ne keer mijne moat, zie. Den dienen verstoa’
tenminste wada’ kik wille weed’n...”

C: “Joen moat et gelik. WADA is die vereniginge, die doping testen doet en straffen
geeft enzovoorts...”

A :”Awel, da’wille kik noj al heel den tijd weed’n, zie, hoe datta spel noemt, moar ’t
es precies geenenen die ‘t weet...”

B+C : “WADA !”

TILT ! Same player shoots again !

A : ” Patron, bring nog ne keer nen blonde Leffe… en geef mijne moat en diene
snell’n doare moar een colatje of nen Icetea. ’t Scheelt doar niets aan, aan die
gasten !”

---oooOOOooo---


